
«ՀԱՆՐԱԿՐԹԱԿԱՆ ՊԵՏԱԿԱՆ ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՆԵՐԻ ՄԱՆԿԱՎԱՐԺԱԿԱՆ ԱՇԽԱՏՈՂՆԵՐԻՆ ԵՎ ԴՊՐՈՑԱՀԱՍԱԿ ԵՐԵԽԱՆԵՐԻՆ ՏՐԱՆՍՊՈՐՏԱՅԻՆ ԾԱՌԱՅՈՒԹՅՈՒՆՆԵՐԻ ԴԻՄԱՑ ՓՈԽՀԱՏՈՒՑՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. ՀՀ ֆինանսների նախարարություն
	07.02.2025 թ.

	
	01/34/561-2025

	2. Փաթեթում ներառված ՀՀ կառավարության «Հանրակրթական պետական ուսումնական հաստատությունների մանկավարժական աշխատողներին և դպրոցահասակ երեխաներին տրանսպորտային ծառայությունների դիմաց փոխհատուցման կարգը հաստատելու մասին» որոշման նախագծով հաստատված կարգի 8-րդ կետում առաջարկում ենք ուղղել տեխնիկական բացթողումը և լրացնել 5-12 դասարանների մասով երթևեկ օրերի թիվը (միջոցառման շահառուներ են հանդիսանում տեղափոխվող բոլոր սովորողները և մանկավարժները):
	
	Ընդունվել է մասամբ:
Կարգի 8-րդ կետի համաձայն նախակրթարանները ևս համարվելու են միջացառման շահառուներ՝ հիմք ընդունելով Հայաստանի Հանրապետության կրթության մինչև 2030 թվականի զարգացման ծրագիրը, համաձայն որի նախատեսվում է  ապահովել 3-5 տարեկանների առնվազն 95%-ի ընդգրկվածություն նախադպրոցական ծառայություններում:


	Միաժամանակ, վերը նշված 8-րդ կետից առաջարկում ենք հանել «նախակրթարանում» բառը, իսկ կարգից՝ նաև «3. Դպրոցական բաժանորդային համակարգի ծրագրից օգտվող մանկավարժական աշխատողներին և սովորողներին փոխհատուցումը» բաժինը, նկատի ունենալով, որ վերջիններիս գծով միջոցներ նախատեսված չեն ՀՀ 2025թ. պետական բյուջեով և ՀՀ 2025-2027թթ. պետական միջնաժամկետ ծախսային ծրագրով: Ավելին, Դպրոցական բաժանորդային համակարգի ծրագրից օգտվող մանկավարժական աշխատողների և սովորողների փոխհատուցման գծով ծախսերի նախատեսման հարցը քննարկվել է 2025թ. բյուջետային գործընթացների շրջանակում և վերջինիս գծով գումարներ չեն նախատեսվել:
	
	Չի ընդունվել:
Ուսումնասիրությունները ցույց են տալիս, որ Դպրոցական բաժանորդային համակարգի ծրագրից օգտվելու պասիվությունը պայմանավորված է հիմնականում տրանսպորտային ծախսերի համար դպրոցներում ֆինանսական միջոցների բացակայությամբ և առաջարկվող նախագծով նախատեսվում է ակտիվացնել դպրոցական բաժանորդային համակարգից օգտվելը:


	2. ՀՀ տարածքային կառավարման և ենթակառուցվածքների նախարարություն
	14.01.2025 թ.

	
	ԴԽ/15.3/1147-2025

	4. «Հանրակրթական պետական ուսումնական հաստատությունների մանկավարժներին և դպրոցահասակ երեխաներին տրանսպորտային ծառայությունների դիմաց փոխհատուցման կարգը հաստատելու մասին» ՀՀ կառավարության որոշման հավելվածի 18-րդ կետում «մարզպետարանին»  բառը փոխարինել «մարզպետի աշխատակազմին» բառերով։
	
	Ընդունվել է:
Կատարվել է համապատասխան փոփոխություն:

	3. ՀՀ Լոռու մարզպետի աշխատակազմ
	17.01.2025 թ.

	
	№ ԴԽ/15.3/1754-2025

	 4․ «Հանրակրթական ուսումնական հաստատությունների մանկավարժական աշխատողների և դպրոցահասակ երեխաներին տրանսպորտային ծառայությունների դիմաց փոխհատուցման կարգը հաստատելու մասին» Հայաստանի հանրապետության կրթության, գիտության, մշակույթի և սպորտի նախարարի հրամանի 25-րդ կետում ավելացնել «կամ եթե բնակության վայրին առավել մոտ մշակութային հաստատության առաջարկած ծառայություններից տվյալ աշակերտներն օգտվել են նախորդ տարիներին՝ փոխհատուցումը տրամադրել նախատեսված փոխհատուցման գումարի կեսի չափով»։ 
Հաշվի առնելով, որ մարզերի մշակութային հաստատությունների ծրագրերը շատ ուշ են թարմացվում մի քանի տարի անընդմեջ նույն մշակութային հաստատության ծրագրերին ծանոթանալը աշակերտների մոտ առաջացնում է անհետաքրքրություն, ուստի կարևոր է ապահովել նաև բազմազանությունը։ Ֆինանսական միջոցների կեսի չափով փոխհատուցումը հնարավորություն կտա աշակերտներին այլ մարզերի մշակութային օջախներին ևս ծանոթացնելու, ինչպես նաև միջմարզային կապերի ամրապնդմանը։
	
	Չի ընդունվել:
Առաջարկվող մեխանիզմը բարձրացվող խնդրին լուծում չի տալիս:

	4. ՀՀ աշխատանքի և սոցիալական հարցերի նախարարություն
	21.01.2025 թ.

	
	№ ԱԺ/ԳԽ-2/1453-2025

	Նախագծերի փաթեթում ներառված մյուս նախագծերի վերաբերյալ առաջարկություններ չունենք
	Ընդունվել է ի գիտություն:

	5. ՀՀ արդարադատության նախարարություն
	29.04.2025 թ.

	
	№ /27.2/18462-2025

	1.Նախագծի 1-ին կետում օգտագործվում է «մանկավարժներին և դպրոցահասակ երեխաներին (այսուհետև՝ սովորողներ)» ձևակերպումը:
Այս առումով հայտնում ենք, որ նշված ձևակերպումը անհրաժեշտ է խմբագրել և հանել «մանկավարժներին և» բառերը, քանի որ մանկավարժական աշխատողներին սովորողների հետ նույնացնելը չի համապատասխանում Նախագծի բովանդակությանը (տերմինաբանությանը), բացի այդ Նախագծում օգտագործվող «մանկավարժ» բառը անհրաժեշտ է փոխարինել «մանկավարժական աշխատողներ» ձևակերպմամբ՝ հաշվի առնելով «Հանրակրթության մասին» օրենքի կարագավորումները:
	Ընդունվել է:
Կատարվել են համապատասխան փոփոխություններ:

	2. Հավելվածի 9-րդ կետում «ըստ ենթակայության պետական լիազորված մարմին» բառերից հետո անհրաժեշտ է լրացնել «և մարզպետի աշխատակազմ» բառերը՝ նկատի ունենալով Հավելվածի 11-րդ կետով նախատեսված կարգավորումը համաձայն որի՝ Մարզպետի աշխատակազմը սույն կարգի 9-րդ կետում նշված տեղեկությունը ստանալուց հետո դրանք ամփոփում և ամփոփված տեղեկությունը հինգ աշխատանքային օրվա ընթացքում ներկայացնում է Նախարարություն:
Սույն դիտողությունը վերաբերում է նաև Հավելվածի 27-րդ կետին:
	Ընդունվել է:
Կատարվել են խմբագրական փոփոխություններ ընդհանուր հավելվածում: Փոփոխվել է նաև համարակալումը:

	3. Հավելվածի 10-րդ կետում «8-րդ կետում» բառերը անհրաժեշտ է փոխարինել «9-րդ կետում» բառերով:
	Չի ընդունվել:
10-րդ կետում նշված և կրթության կառավարման տեղեկատվական համակարգ մուտքագրվող տեղեկատվությունը՝ 8-րդ կետով սահմանված ուսումնական տարվա ընթացքում երթևեկ օրերի առավելագույն թիվն է, ըստ դասարանների:

	4. Հավելվածի 13-րդ կետում «10-րդ կետում» բառերը անհրաժեշտ է փոխարինել «9-րդ կետում» բառերով, միևնույն ժամանակ առաջարկում ենք նույն կետում տվյալները շտկելու ժամկետը վերանայել (1 աշխատանքային օր)՝ նկատի ունենալով այն, որ գործնականում տեխնիկական պատճառներով պայմանավորված հնարավոր է կարգավորմամբ նշված ժամկետը չպահպանել և արդյունքում զրկվել ֆինանսավորումից:
	Չի ընդունվել:
Ուսումնասիրվում է կրթության կառավարման տեղեկատվական համակարգ մուտքագրված տեղեկատվությունը:

	5.Հավելվածի 13-րդ կետից հետո նշված դրույթը անհրաժեշտ է համարակալել:
	Չի ընդունվել:
Վերջին պարբերությունը վերաբերելի է ընդհանուր 13-րդ կետով սահմանված կարգավորմանը:

	6. Նախագծի ամբողջ տեքստում օգտագործվող «և (կամ)» շաղկապի կիրառությունը անհրաժեշտ է վերանայել՝ հիմք ընդունելով «Նորմատիվ իրավական ակտերի մասին» օրենքի 16-րդ հոդվածի 2-րդ մասի պահանջը:

	Ընդունվել է:
Կատարվել են համապատասխան փոփոխություններ:


	7. Հավելվածի 14-րդ կետի 2-րդ ենթակետում անհրաժեշտ է նախատեսել կարգավորումներ, թե ֆինանսաբյուջետային գործընթացն իրականցնող ստորաբաժանման կողմից առարկություններ ունենալու, կամ չունենալու դեպքում ինչ հանգամանքներ (պայմաններ) են հաշվի առնվելու, ինչպես նաև անհրաժեշտ է հստակեցնել, թե ինչ ժամկետներում և ինչ ընթացակարգով է կրկին ներկայացվելու լրամշակված փաստաթղթերը:
	Ընդունվել է:
Կատարվել է համապատասխան փոփոխություն:
Ֆինանսաբյուջետային գործընթացն իրականացնող ստորաբաժանումը ուսումնասիրում է  տեղեկության (ֆինանսական ցուցանիշների) արժանահավատությունը:


	8. Հավելվածի 22-րդ կետում «Դպրոցի» բառը անհրաժեշտ է փոխարինել «Հաստատության» բառով:
	Ընդունվել է:
Կատարվել է համապատասխան փոփոխություն:


	6. ՀՀ ֆինանսների նախարարություն
	12.06.2025 թ.

	7. 
	№ 01/34/13017-2025

	[bookmark: 186996_85]Նախագծի ներկայացումը պայմանավորված է ՀՀ Ազգային ժողովի կողմից 2024 թվականի հուլիսի 11-ին ընդունված՝ ««Հանրակրթության մասին» օրենքում լրացում և փոփոխություն կատարելու մասին» ՀՕ-303-Ն օրենքի կիրարկմամբ, համաձայն որի ՀՀ պետական բյուջեով նախատեսված ծրագրերի և միջոցառումների իրականացման գործակիցները և նորմատիվները, ֆինանսավորման կարգերը հաստատելու լիազորությունները վերապահվել են ՀՀ կառավարությանը՝ կրթության պետական կառավարման լիազորված մարմնի` ՀՀ ԿԳՄՍ նախարարության փոխարեն:
Նախագծով հաստատվող կարգի 3-րդ կետի 1-ին ենթակետի համաձայն նախատեսվում է 2026 թվականի հունվարի 1-ից հետո փոխհատուցում տրամադրել նաև նախակրթարանի դաստիարակներին, իսկ 9-րդ կետով սահմանվում է վերջինների գծով երթևեկ օրերի թիվը:
Միաժամանակ, կարգի 3-րդ բաժնով սահմանվում է Դպրոցական բաժանորդային համակարգի ծրագրից օգտվող մանկավարժական աշխատողներին և սովորողներին փոխհատուցումը:
Հաշվի առնելով ՀՀ 2025թ. պետական բյուջեի և 2026-2028թթ. միջնաժամկետ հատվածի հարկաբյուջետային սահմանափակումները՝ առաջարկում ենք ձեռնպահ մնալ հավելյալ ծախսային պարտավորություններ առաջացնող նախագծերի շրջանառումից և կարգից հանել նշված շահառուների գծով դրույթները: Ավելին, Դպրոցական բաժանորդային համակարգի ծրագրից օգտվող մանկավարժական աշխատողների և սովորողների փոխհատուցման գծով ծախսերի նախատեսման հարցը քննարկվել է ՀՀ 2025թ. բյուջետային գործընթացի շրջանակում և վերջինիս գծով գումարներ չեն նախատեսվել:
	
	Ընդունվել է ի գիտություն:

	8. ՀՀ տարածքային կառավարման և ենթակառուցվածքների նախարարություն
	12.06.2025 թ.

	9. 
	№ ԴԽ/15․2/20012-2025

	«Հանրակրթական ուսումնական հաստատությունների մանկավարժական աշխատողների և դպրոցահասակ երեխաներին տրանսպորտային ծառայությունների դիմաց փոխհատուցման կարգը հաստատելու մասին» Հայաստանի Հանրապետության կառավարության որոշման լրամշակված նախագիծը (այսուհետ՝ Նախագիծ) քննարկվել է ՀՀ մարզպետների աշխատակազմերի և Երևանի քաղաքապետարանի հետ։ 
Քննարկման արդյունքներով առաջարկում ենք Նախագծի հավելվածի 3-րդ կետի 1-ին ենթակետից «նախակրթարանի» բառը հանել, քանի որ կրկնվում է:
Հաշվի առնելով կրթության կառավարման տեղեկատվական համակարգում անհրաժեշտ տվյալների մուտքագրման, մշակման և արտահանման ընթացքում առաջացող խնդիրները, ՀՀ Լոռու մարզպետի աշխատակազմի կողմից առաջարկվում է Նախագծի հավելվածի 11-րդ կետում նշված «հինգ աշխատանքային օրվա ընթացքում» բառերը փոխարինել «տասը աշխատանքային օրվա ընթացքում» բառերով:

	
	Ընդունվել է:
[bookmark: _GoBack]Կատարվել են համապատասխան փոփոխություններ:



